
  

ᑮᓇᐅᔭᖅᑐᕈᑏᑦ 2024: ᑕᐃᒪᐃᓪᓗᐊᑎᑦᑎᒋᐊᖃᕐᓂᖏᑦ 

ᑭᖑᕚᕇᓐᓄᑦ 

ᐊᐃᐳᓗ 16, 2024  ᐋᑐᕚ, ᐊᓐᑎᐅᕆᔪ ᑮᓇᐅᔭᓕᕆᔨᒃᑯᑦ ᑲᓇᑕᒥ 

 

ᐅᓪᓗᒥ, ᒥᓂᔅᑕ ᑯᕆᔅᑎᐊ ᐳᕇᓚᓐ, ᐊᖏᔪᖅᑳᕐᔪᐊᑉ ᑐᖏᓕᖓ ᐊᒻᒪᓗ ᒥᓂᔅᑕ ᑮᓇᐅᔭᓕᕆᓂᕐᒧᑦ, ᓴᖅᑮᖅᑲᐅᔪᖅ ᑮᓇᐅᔭᖅᑐᕈᑎᔅᓴᓂᒃ 

2024−ᒧᑦ: ᑕᐃᒪᐃᓪᓗᐊᑎᑦᑎᒋᐊᖃᕐᓂᕐᒧᑦ ᑭᖑᕚᕇᓐᓄᑦ. 

 

ᐸᕐᓇᑦᑐᑦ ᑲᓇᑕᒥ ᐱᐅᓂᖅᓴᓂᑦ ᐊᑐᐃᓐᓇᖃᖅᑎᑦᑎᒍᒪᒻᒪᑕ ᑭᖑᕚᕇᓕᒫᓄᑦ, ᐃᓅᓱᓐᓂᖅᓴᓄᑦ ᐱᒋᐊᖁᔨᑦᑎᐊᖅᑐᑎᑦ, 

ᐱᓕᕆᑎᓪᓗᒋᑦ ᐊᑐᐃᓐᓇᖃᕐᕕᒋᔪᒪᒐᑦᑎᒍ, ᓂᐅᕕᕈᓐᓇᕐᓗᑎᑦ ᐊᑐᖅᑐᐊᕈᓐᓇᕐᓗᑎᓪᓘᓐᓃᑦ ᐊᖏᕐᕋᒥᑦ − ᑕᐃᒫᓪᓗᐊᖅ 

ᐱᔪᓐᓇᖅᑎᑕᐅᓗᑎᑦ ᐊᑯᓐᓈᕿᔪᑦᑎᑐᑦ ᑮᓇᐅᔭᓕᐅᓗᐊᓐᖏᑦᑐᓄᑦ ᑭᓯᐊᓂᓕ ᑮᓇᐅᔾᔭᔅᓴᑦᑎᐊᐸᓗᑦᑐᓄᑦ ᐃᓅᓯᕐᒥᓂᒃ. 

 

ᓯᕗᓪᓕᕐᒥ, ᑮᓇᐅᔭᖅᑐᕈᑎᔅᓴᑦ 2024 ᐱᒋᐊᕈᑎᖃᕐᓗᑎᑦ ᐃᓪᓗᓕᐅᓐᓂᖅᓴᐅᖁᓪᓗᒋᑦ. ᐱᐅᓂᖅᐹᖑᒻᒪᑦ ᐊᖏᕐᕋᓄᑦ ᐊᑭᖏᑦ 

ᐊᑐᖅᑐᐊᓂᕐᒧᓪᓗ ᐊᑭᑐᓗᐊᓐᖏᓪᓗᑎᑦ ᓱᓇᒃᑯᑖᖃᖅᑎᓂᔅᓴᕆᓗᒋᑦ − ᓱᒃᑲᓕᓂᖅᓴᓂᓪᓗ. ᑮᓇᐅᔭᖅᑐᕈᑎᔅᓴᖅ 2024−ᒥ 

ᐸᕐᓇᐅᑎᓂᒃ ᑕᑯᔅᓴᐅᑎᑦᑎᒻᒪᑦ ᐊᑐᖅᑕᐅᔪᓐᓇᕐᓂᐊᖅᑐᓂ 3.87−ᒥᓕᐊᓂᒃ ᓄᑖᓂᑦ ᐃᓪᓗᓕᐅᕐᓗᑎᑦ 2031-ᒧᓄᑦ. 

ᓇᓗᓇᐃᒃᑯᑕᐅᓗᐊᖅᑐᖅ ᓴᖅᑮᓗᑎᑦ ᓄᑖᕐᓂᑦ ᑭᒃᑯᑐᐃᓐᓇᕐᓄᑦ ᓄᓇᓂᑦ ᐊᖏᕐᕋᖃᕐᕕᐅᔪᓂᒃ ᐸᕐᓇᐅᑎᓂᒃ ᐊᒻᒪᓗ ᓄᑖᕐᓂᑦ 

ᐊᑐᖅᑐᐊᕈᑎᓄᑦ ᐸᖅᑭᑦᑎᓂᕐᒧᑦ ᑮᓇᐅᔭᓂᒃ, ᐱᐅᓯᕚᓪᓕᖁᓪᓗᒋᓪᓗ ᑲᓇᑕᒥ ᐊᖏᕐᕋᓂᑦ ᓇᒻᒥᓂᓕᓐᓄᑦ ᒪᓕᒐᕐᓂᑦ, ᐊᒻᒪᓗ 

ᓴᖅᑮᓗᑎᑦ ᓄᑖᕐᓂᑦ ᑲᓇᑕᒥᐅᑕᕐᓄᑦ ᐊᖏᕐᕋᐅᑲᐃᓐᓇᖅᑐᓂᒃ ᐊᑐᖅᑐᐊᕈᑎᓄᑦ ᒪᓕᒐᔅᓴᖅ ᐱᔪᓐᓇᐅᑎᖓᓐᓂ. 

 

ᐊᐃᑉᐸᖓ, ᑮᓇᐅᔭᖅᑐᕈᑎᔅᓴᑦ 2024 ᐊᑭᑭᓐᓂᖅᓴᐅᑎᑦᑎᓂᒃᑯᑦ ᐃᑲᔪᕐᓂᖃᕐᓂᐊᖅᑐᑦ ᐃᓅᓯᕐᒧᑦ. ᒐᕙᒪᒃᑯᑦ ᐊᓯᔾᔩᕙᓪᓕᐊᓗᑎᑦ 

ᐊᖏᓪᓕᒋᐊᕐᓗᒋᓪᓗ ᑲᓇᑕᒥ ᐃᓄᓕᕆᓂᕐᒨᖓᔪᓂᒃ ᐊᑦᑕᓇᐃᖅᓯᒪᖁᓪᓗᒋᑦ − ᑕᕝᕙᓐᖓᑦ $10 ᐅᓪᓗ ᐊᑕᐅᓯᕐᒧᑦ ᓱᕈᓯᕐᒧᑦ 

ᐱᓯᒪᔭᐅᔪᒧᑦ, ᑭᒍᓐᓂᐊᖅᑎᓂᓪᓗ ᓇᓪᓕᐅᒃᑯᒫᖃᓐᖏᑦᑐᓄᑦ ᑲᓇᑕᒥᐅᑕᕐᓄᑦ, ᓯᕗᓪᓕᖅᐹᒥᓗ ᑲᓇᑕᒥ ᐊᔾᔨᒌᑎᔾᔫᒥᓗᒋᑦ 

ᐄᔭᒐᖅᑖᕈᑎᔅᓴᐃᑦ − ᑮᓇᐅᔭᖅᑐᕈᑏᑦ 2024−ᒥ ᒐᕙᒪᒃᑯᓐᓂ ᐊᑭᑭᓐᓂᖅᓴᐅᑎᑦᑎᖃᑦᑕᕐᓗᑎᑦ ᑲᓇᑕᒥᐅᑕᕐᓄᑦ. ᒪᑯᐊᓗ ᐊᑭᖏᑦ 

ᓂᕿᑦ, ᐊᑭᑭᓪᓕᒋᐊᕐᓗᒋᑦ ᓱᑲᓖᑦ ᑕᐃᒪᐃᓪᓗᐊᖅᑎᔾᔫᒥᓇᓱᓪᓗᒋᓪᓗ, ᐊᑭᑭᓪᓕᒋᐊᕐᓗᒋᑦ ᑮᓇᐅᔭᒃᑯᕕᓐᓂ ᐊᑭᓕᐅᑕᐅᕙᑦᑐᑦ. 

ᑮᓇᐅᔭᖅᑐᕈᑏᑦ 2024−ᒥ ᐊᓯᔾᔨᖅᑎᓪᓗᒋᑦ ᓄᑖᕐᓂᑦ ᑎᒍᓯᕙᓪᓕᐊᒍᓐᓇᕐᖓᑕ, ᒪᑯᓂᖓᓗ ᓴᖅᑮᓗᑎᑦ ᓄᑖᕐᓂᑦ ᑲᓇᑕᒥ 

ᐃᓕᓐᓂᐊᕕᓐᓂᑦ ᓂᕆᑎᑦᑎᖃᑦᑕᓂᕐᒥᑦ ᐊᒻᒪᓗ ᓄᑖᕐᓂᑦ ᑲᓇᑕᒥ ᑎᒥᒥᑎᒍᑦ ᐊᔪᕈᑎᓕᓐᓄᑦ ᐃᑲᔫᑎᓂᒃ. 

 

ᐱᖓᔪᐊ, ᑮᓇᐅᔭᖅᑐᕈᑎᔅᓴᑦ 2024 ᒪᑭᒪᔾᔪᑎᔅᓴᓂᒃ ᐊᖏᓪᓕᕙᓪᓕᐊᓗᓂ ᑲᑐᔾᔨᖃᑎᒌᓐᓂᖅᓴᐅᖁᓪᓗᑕ. ᐸᕐᓇᓯᒪᒻᒪᑕ 

ᓴᖅᑭᔮᖅᑎᑦᑎᑲᓐᓂᕈᒪᓪᓗᑕ ᐊᖏᓪᓕᕚᓪᓕᑎᑦᑎᑲᓐᓂᕐᓗᑕᓗ ᓱᓇᒃᑯᑖᕐᓂᑦ, ᐱᓕᕆᑦᑎᐊᓂᖅᓴᐅᓗᑕ, ᐊᓯᔾᔩᕙᓪᓕᐊᓗᑕ 

ᐃᖅᑲᓇᐃᔮᖅᑖᖅᑎᑦᑎᓗᑕ ᐊᑭᑐᓂᖅᓴᐅᔪᓂᒃ ᑲᓇᑕ ᒪᑭᒪᑦᑎᐊᑲᓐᓂᖁᓪᓗᒋᑦ. ᓄᑖᓂᓪᓗ ᑎᒍᓯᕙᓪᓕᐊᓂᖅᓴᐅᓗᑎᑦ 

ᓇᒻᒥᓂᖃᖅᑎᐅᔪᑦ ᐊᔾᔨᐅᖏᑦᑐᓂᒃ ᐱᓕᕆᑎᓪᓗᒋᑦ ᑲᓇᑕᒥ. ᒪᑯᓂᖓ ᑎᒍᓯᕙᓪᓕᐊᓗᑕ ᒪᑭᒪᔾᔪᑎᔅᓴᐅᔪᓂᒃ ᐊᑐᐃᓐᓇᖃᕐᓗᑕ 

ᐱᐅᓂᖅᐹᖅᑎᒍᑦ ᑖᒃᓰᔭᕐᓂᒃᑯᑦ, ᓴᓂᕐᕙᐃᑦᑎᐊᕈᒪᓗᑕᓗ ᑲᓇᑕᒥ ᖃᕋᓴᐅᔭᓕᕆᓂᕐᒥᑦ ᐊᑐᕐᓂᖅᓴᐅᓗᑎᑦ, ᖃᐅᔨᓴᖅᑎᓄᑦ 

ᑐᓂᕐᕈᑎᑖᖅᑎᑦᑎᑲᓐᓂᖃᑦᑕᕐᓗᑕ ᐃᓅᓱᑦᑐᓄᑦ ᐃᖅᑲᓇᐃᔮᕐᓂᑦ ᒪᓂᒪᔾᔪᑎᖃᕐᓂᖅᓴᐅᓗᑕᓗ. ᓄᓇᖃᖅᑳᖅᑐᒥᓃᑦ ᐱᕈᒃᑲᓐᓂᖁᓪᓗᒋᑦ 

ᐃᒻᒥᓄᑦ ᐃᑲᔫᑎᐅᒐᔭᖅᑐᓂᒃ. 

 

ᑮᓇᐅᔭᖅᑐᕈᑎᔅᓴᑦ 2024 ᑲᓇᑕ ᑖᒃᓰᔭᕐᓂᕆᕙᑦᑕᖏᑦ ᑕᐃᒪᐃᓪᓗᐊᖅᑎᑕᐅᓂᖅᓴᐅᓗᑎᑦ ᑮᓇᐅᔭᓕᐊᓗᐃᑦ ᑕᐃᒫᑦᑕᐅ 

ᑖᒃᓰᔭᖃᑕᐅᑦᑎᐊᕐᓗᑎᑦ − ᕿᑐᕐᖏᐅᕈᑏᑦ ᑭᖑᕚᕆᔭᐅᓂᖅᓴᓄᑦ ᑐᕌᕐᓂᖅᓴᐅᓪᓗᒋᑦ, ᑕᐃᒫᒃ ᐱᐅᓐᖏᒻᒪᑦ 

ᑕᐃᒪᐃᓪᓗᐊᑎᑦᑎᖏᒻᒪᑕ ᐊᑭᓕᔅᓴᖃᖅᑐᓂᑦ ᓄᑲᖅᑎᓂᒃ ᑲᒪᒋᔭᐅᑎᓐᓇᒋᑦ ᓲᕐᓗ ᑭᓴᖅᓯᒪᔫᔮᓐᖏᒻᒪᑕ. ᑮᓇᐅᔭᖅᑐᕈᑎᔅᓴᐃᑦ 

2024−ᒧᑦ ᒪᑭᒪᔾᔪᑎᔅᓴᑎᒍᑦ ᐸᕐᓇᓂᖅᓴᐅᓗᑎᑦ ᐊᕐᕌᖑᒧᑦ ᑐᕌᒐᖏᑦ ᓇᓗᓇᐃᔭᖅᓯᒪᑦᑎᐊᖅᑐᑦ 2023−ᒥ ᐅᑭᐊᔅᓵᖅ ᒪᑭᒪᔾᔪᑎᔅᓴᓂᑦ 

ᐅᖃᐅᓯᒥᓃᑦ, ᐊᒻᒪᓗ ᑕᑯᔭᐅᓗᑎᑦ ᑲᓇᑕ ᐊᑭᓕᔅᓴᑭᓐᓂᖅᓴᐅᓂᖓᓂ − ᐊᑭᓕᔅᓴᐃᓪᓗ ᑮᓇᐅᔭᓂᒃ ᐃᓯᖅᐸᓪᓕᐊᔪᓂᒃ GDP 

ᐊᒥᓲᓂᖏᑦ ᑕᐃᑲᓂ G7-ᒥ. 

 

ᐅᖃᐅᓯᒥᓂᖅ 

 



“ᒐᕙᒪᕗᑦ ᓴᖅᑭᕚᓪᓗᓚᐅᖅᓯᒪᔪᖅ ᓴᓐᖏᓂᖃᕐᓂᐊᕐᓂᕋᖅᑐᓂ ᐊᖏᓪᓕᕚᓪᓕᑎᑦᑎᓂᖃᖅᑐᓂᓗ ᐊᑯᓐᓈᕿᔪᓂᑦ 

ᑮᓇᐅᔾᔭᔅᓴᑦᑎᐊᓐᖏᑦᑐᓂᑦ ᑭᓯᐊᓂᓗ ᑮᓇᐅᔭᓕᐅᑦᑎᐊᐸᓗᑦᑐᓂᒃ. ᓱᓕᓂᕋᕐᓂᕗᑦ ᒥᑭᓪᓕᕚᓪᓕᑎᑦᑎᑲᓐᓂᕈᒪᒐᑦᑕ ᐊᔪᖅᓴᓂᕐᒥᑦ, 

ᐱᓗᐊᖅᑐᒥᑦ ᓱᕈᓯᕐᓂᑦ ᐃᓐᓇᓂᓪᓗ, ᒥᓕᐊᖏᓐᓃᑦᑐᓂᓪᓗ ᐃᖅᑲᓇᐃᔮᑦᑎᐊᕙᑦᑖᑎᑦᑎᓗᑕ ᑲᓇᑕᒥᐅᑕᕐᓂᑦ. ᐱᓕᕆᐊᕗᑦ ᓱᓕ 

ᐱᔭᕇᓐᖏᒻᒪᑦ. ᑮᓇᐅᔭᖅᑐᕈᑏᑦ 2024−ᒥ ᓄᑖᕈᖅᑎᑕᐅᓗᑎᑦ ᒪᑐᐃᖅᓯᓗᑎᑦ ᐊᑯᓐᓈᕿᔪᓄᑦ ᑮᓇᐅᔭᓕᐅᑦᑎᐊᓐᖏᑦᑐᓄᑦ ᑭᓯᐊᓂᓕ 

ᑮᓇᐅᔭᓕᐅᑦᑎᐊᐸᓗᑦᑐᓄ ᐃᓅᓱᓐᓂᖅᓴᓄᑦ ᒥᓕᐊᖏᓐᓃᑦᑐᓄᑦ ᑲᓇᑕᒥᐅᑕᕐᓄᑦ. ᐃᓪᓗᓕᐅᒃᑲᓂᕐᓗᑕᓗ ᐃᑲᔪᕐᓗᒋᓪᓗ ᐃᓅᓯᕐᒥᓂᒃ 

ᐊᑭᑭᔾᔫᒥᑎᑦᑎᓇᓱᖃᕐᓗᑕ. ᒪᑭᒪᔾᔪᑎᖃᑦᑎᐊᕋᓱᐊᕐᓗᑕ ᐱᕙᓪᓕᐊᑎᒃᑲᓐᓂᕈᒪᓪᓗᑎᒍᓪᓗ ᑭᒃᑯᑐᐃᓐᓇᐃᑦ. 

ᑕᐃᒪᐃᓪᓗᐊᖅᑎᑕᐅᑦᑎᐊᕐᓗᑎᑦ ᑭᖑᕚᕆᔭᕗᑦ.” 

 

- ᒥᓂᔅᑕ ᑯᕆᔅᑎᐊ ᐳᕇᓚᓐ, ᐊᖏᔪᖅᑳᕐᔪᐊᑉ ᑐᖏᓕᖓ ᐊᒻᒪᓗ ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

  
ᐊᓯᖏᑦ ᐊᑦᑐᐊᔪᑦ 

• ᑮᓇᐅᔭᖅᑐᕈᑎᔅᓴᖅ 2024: ᑕᐃᒪᐃᓪᓗᐊᕇᑎᑦᑎᓂᖅ ᑭᖑᕚᕇᓕᒫᓂᒃ 

• ᑮᓇᐅᔭᖅᑐᕈᑎᔅᓴᖅ 2024: ᐅᖃᐅᓯᐅᔪᑦ ᐊᖏᔪᖅᑳᕐᔪᐊᑉ ᑐᖏᓕᖓᑕ ᐊᒻᒪᓗ ᒥᓂᔅᑕ ᑮᓇᐅᔭᓕᕆᔨᒧᑦ 

• ᑮᓇᐅᔭᖅᑐᕈᑎᔅᓴᖅ 2024: ᓇᓗᓇᐃᒃᑯᑎᐅᔪᑦ (ᐊᑐᐃᓐᓇᐅᔪᑦ ᐃᓕᓴᕆᔭᐅᓯᒪᓐᖏᑦᑐᓂᒃ ᐅᖃᐅᓯᕐᓂᑦ) 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᐊᑭᑭᔾᔫᒥᓗᒋᑦ ᐊᖏᕐᕋᑦ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᓴᓐᖏᓂᖅᓴᒥᑦ ᐃᓅᓯᓕᕆᓂᕐᒧᑦ ᐊᑦᑕᓇᐃᖅᓯᒪᓗᑎᑦ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᑕᐃᒪᐃᓪᓗᐊᖅᑎᑕᐅᓂᖏᑦ ᐃᓅᓱᑦᑐᐃᑦ ᑭᖑᕚᕆᔭᐅᔪᑦ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᒪᑭᒪᔾᔪᑎᔅᓴᖃᑦᑎᖃᕐᓂᖅ ᐱᓇᓱᐊᑦᑎᐊᕐᓂᓪᓗ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᐊᖏᓪᓕᕙᓪᓕᐊᓗᑎᑦ ᓇᒻᒥᓂᖃᓛᖃᖅᑎᐅᔪᑦ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᐊᑦᑕᓇᓐᖏᓂᖅᓴᐅᓗᑎᑦ, ᓄᓇᓕᑦᑎᐊᕙᐅᓂᖅᓴᐅᓗᑎᓪᓗ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᓯᕗᓂᔅᓴᖃᑦᑎᐊᓂᖅᓴᐅᓗᑎᑦ ᓄᓇᖃᖅᑳᖅᓯᒪᔪᑦ 

• ᖃᓄᐃᑦᑑᖃᑦᑕᖅᓯᒪᓂᖏᑦ: ᑖᒃᓰᔭᕈᑏᑦ ᑕᐃᒪᐃᓪᓗᐊᖅᑎᑕᐅᓇᓱᐊᕐᓗᑎᑦ ᑭᖑᕚᕆᔭᐅᔪᓄᓪᓗ 

• ᑮᓇᐅᔭᖅᑐᕈᑎᔅᓴᖅ 2024: ᑲᓇᑕᒥ ᓂᐅᕕᕐᓂᒧᑦ ᑮᓇᐅᔭᒃᑯᕕᒃᑯᑦ ᐱᓕᕆᔾᔪᓯᖏᑦ ᐸᕐᓇᐅᑏᑦ 

 

ᑐᑭᓯᒋᐊᕐᕕᔅᓴᖅ 

 

ᐱᕙᓪᓕᐊᔪᓕᕆᔨᒨᕈᓐᓇᖅᑐᑎᑦ: 

 

ᑳᑎᓖᓐ ᑲᑉᓕᓐᔅᑲᔅ  

ᐱᕙᓪᓕᐊᔪᓕᕆᔨ ᐊᖏᔪᖅᑳᕐᓗ ᑐᓴᐅᒪᖃᑦᑕᐅᑎᓕᕆᔨᒃᑯᑦ ᐅᖃᐅᔾᔨᒋᐊᖅᑎᖏᓐᓄᑦ  

ᐊᖏᔪᖅᑳᕐᔪᐊᑉ ᑐᖏᓕᖓᑦᑕ ᐊᓪᓚᕕᖓᓐᓂ ᐊᒻᒪᓗ ᒥᓂᔅᓴᐅᑉ ᑮᓇᐅᔭᓕᕆᔨᒃᑯᓐᓄᑦ  

Katherine.Cuplinskas@fin.gc.ca 

 

ᐱᕙᓪᓕᐊᔪᓕᕆᓂᕐᒧᑦ 

ᑮᓇᐅᔭᓕᕆᔨᒃᑯᑦ ᑲᓇᑕᒥ 

mediare@fin.gc.ca 

613-369-4000 

 

 

ᐊᐱᖅᑯᑎᔅᓴᓄᑦ 

ᐅᖄᓚᐅᑎᖓ: 1-833-712-2292 

TTY: 613-369-3230 

ᐃᕐᖐᕐᓈᖅᑕᐅᑎᒃᑯᑦ: financepublic-financepublique@fin.gc.ca 

mailto:Katherine.Cuplinskas@fin.gc.ca
mailto:mediare@fin.gc.ca

